
тәуелсіздік жемісі

Сонымен қатар «сары» аймақтың 
тізімінде Ақмола, Ақтөбе, Алматы, 
Атырау және Қарағанды облыстары 
бар. Қалған аймақтар «жасыл» деңгейде 
деп бағалануда. Одан бөлек, Денсаулық 
сақтау министрлігінің кеше жариялаған 
мәліметі бойынша Қазақстанда 22014 
адам, оның 19246 КВИ+ және 2768 
КВИ-, коронавирус инфекциясынан ем-
деліп жатыр. Олардың ішінде 6537 нау-
қас стационарда болса, 15477 адам ам-
булаториялық деңгейде ем қабылдап 
жатыр. Сол вирус жұқтырғандардың 
ішінде 304 адамның жағдайы ауыр, ал 
42 науқас «өкпені жасанды желдету» ап-
паратына қосылған.

Сыр өңіріндегі жағдайға келетін бол-
сақ, облыс әкімдігінің сайтында жария-
ланған  23 наурыздағы мәлімет бойынша 
аймақта 4 адамнан Covid-19 анықталған. 
Олардың 1-уі облыс орталығынан, 
1 адам Қазалы ауданынан және 2-уі 
Сырдария ауданының азаматы. Сол күнгі 
мәліметке сүйенсек, 6 науқас індеттен 
айы ғып, індет басталған кезеңнен бері 
жазылып шыққандар саны 3877 адам-
ды құрап отыр. Соңғы жазылып шық-
қан адамдардың төртеуі Қызылорда 

қаласында, қалған екеуі Қазалы мен 
Сырдария аудандарында. Жарияланған 
мәліметте 23 наурызда аймақта 42 науқас 
инфекциялық стационарда, 7 науқас 
инфек циялық стационардың реанимация 
бөлімінде ем қабылдауда делінген.

Ал әлемдік жаңалықтарға тоқталсақ, 
Украинада бір тәулікте 14 мың адам-
нан коронавирус анықталған. 24 нау-
рыздағы ахуал бойынша, 750 бала мен 
434 медициналық қызметкер вирус жұқ-
тырған. Бір күнде 14174 адамнан КВИ 
анықталып, 5438 науқас ауруханаға 
жатқызылған және 342 өлім оқиғасы 
тіркелген. Соңғы тәулікте ең көп расталған 
аймақ болып 1300 адамнан Covid-19  
анық талған Киев қаласы тіркеліп отыр. 
Жалпы пандемия басталғалы Украинада 
1 579 906 адам коронавирус жұқтырған. 

Сонымен қатар Владимир Путиннің 
баспасөз хатшысы Д.Песков «Путин 
коронавирусқа қарсы егілді. Өзін жақсы 
сезінуде» деп вакцина салдырғанын мә-
лімдеді. Алайда ол пре зиденттің нақты 
қай екпені сал дырғанын атаған жоқ. 
Оның себебін ресейлік үш вакцина да 
сапалы деген сөзбен түсіндіреді. 

А.НҰРАЗҒАЛИ

Тұңғыш Президент – Елбасы Нұрсұлтан Назарбаевтың 
2018 жылдың 19 маусымында қабылдаған Түркістан облысын 
құру және облыс орталығын Түркістан қаласы деп жариялау 
туралы шешімі өңір тұрғындарына жаңа серпін бергені анық. 
Бар қазақ қуанған жаңалықтың ел тарихы үшін маңызы да ерек 
болатын. Себебі ғасырлар бойы түркі әлемінің саяси-мәдени 
ошағына айналып, Қазақ хандығының құтты қонысы саналған 
мекен түркі әлемінің тамыры байланған текті төр-тұғын. 
Сондықтан Түркістан шаһарына басымдық беріп, келешек 
даму бағытын айқындау Тәуелсіз елдің мерейлі сәтіне айналды. 
Бүгін орайы мен уақыты, жөні мен реті келген іс жүйесін 
тауып келеді. Үш жылда қыруар жұмыс атқарылып, қаладағы 
инфрақұрылым, кәсіпкерлік, әлеуметтік-экономикалық ахуал 
біршама көтерілген. 

Расында, облыстың экономикалық күш-қуаты бұрынғыдан 
орасан. Қазір аймақішілік сауданы айтпағанда, республика 
көле міндегі ірі өндіріс орындарының дені Түркістан облысына 
тие сілі екенін білеміз. Өңірдің шетелдік инвесторлардың 
назары  ауып, тәуекелмен қаржы құятын қалаға айналғанына 
көп болды. Оған облыстың тиімді географиялық орналасуы, 
«Батыс Еуропа – Батыс Қытай» автомагистралінің болуы, 
логистика және адам капиталы мен еңбекақы нарығының 
аз шы ғыны демеу болған. Оған қоса табиғи ресурс молдығы 
және агроөнеркәсіп кешені мен туризмнің дамуы да әлеуетті 
арттыруда.

Сонымен облыс құрылды. Ендігі негізгі жұмыс әкімшілік-
іскерлік және рухани-мәдени орталықтар тұрғызып, басқару 

жүйесін оңтайландыру екені сөзсіз. Бұл орайда Елбасы ше-
шімінен соң шұғыл түрде Түркістан қаласын дамыту туралы 
ау қымды жобалар қабылданды. Мысалы, өткен жылы ша-
һарда облыс әкімдігі, неке сарайы, халыққа қызмет көрсету 
орталығының ғимараттары, «Түркістан-арена» және 
амфитеатр,  музыка мектебі, олимпиада резерві мектебі, шы-
ғыс моншасы секілді нысандар бой көтерді. Өткен жылы да 
меже ленген 175 құрылыс нысанының 102-сін жыл аяғына 
пай да  лануға беру жоспарланған болатын. Әрине, аз уақыттың 
ішін де атқарылған жұмысқа қыруар қаржы мен еңбек күші 
қажет еткені анық. Алайда бұл өз-өзін ақтайтын ұтымды 
қадам еді.

Түркістанның ажырамас бөлшегі – туризм. Себебі Орталық 
Азия, түркі дүниесінің темірқазығына айналған Қожа Ахмет 
Яссауи кесенесі ЮНЕСКО-ның мәдени мұралар тізіміне енген. 
Оған қоса қазақ үшін хан-сұлтандар мен би-батырлар жерленген 
киелі орын санатында қадірлі. Тамыры тереңге тартқан тарихи 
нысанның архитектуралық құрылымы мен мәдени ерекшелігі 
де әлемдегі теңдессіз жетістік саналды. Сондықтан тылсым 
мекенге жылына миллионға жуық турист саяхаттап, тарихи 
жәдігерді жақыннан көруге келеді. 30 жыл дың бедерінде 
осынша көп қонаққа ыңғайлы сервистік қызмет көрсету, 

инфрақұрылымды жайлы ету ісін қала халқы қалтқысыз 
атқарып келді. Аталған бағытта ойын-сауық орталықтары, 
заманауи қонақ үйлер, тарихи-мәдени орталықтар, аквапарк, 
спорт нысандары, базарлар мен супермаркеттер үздіксіз 
қызмет етті. Облыс орталығы деңгейіне көшкен соң, бұл мәселе 
жаңа қырынан дамып, кәсіби маңызы артқан. Оның бір дәлелі, 
2020 жылы шаһарда туризм және меймандостық университеті 
ашылып, қажетті маман әзірлеу қолға алынған. 

Аймақтық маңызды басқару жүйесі Түркістан қаласына 
ауысқалы тұрғындар саны артып, баспана мәселесі басты 
орынға шықты. Сол себепті мәдени нысандармен қатар, тұрғын 
үй салу қарқын алған. Нәтижесінде үш жылдың ішінде 1128 
отбасы жаңа пәтер иеленсе, бүгінде 130-дан астам көпқабатты 
тұрғын үй  құрылысы жалғасуда. Алдағы уақытта қаланың 
сатылай даму бағдарламасында негізгі басымдық баспанаға 
берілмек.

Тәуелсіз Қазақстанның кемелденуі мен әлем алдындағы 
тарихи маңызын арттыруға Түркістан шаһарының көркеюі 
тікелей байланысты. Себебі жаһанға тек экономикалық қуатпен 
емес, тарихи-мәдени жетістік арқылы да танылу керек іс.

Е.БАЛТАБЕКҰЛЫ

Қайта түлеген ТүркісТан 

Мамандар теңгенің құлдырау себе-
бін мұнай бағасына тікелей қатысты 
деген пікірде. Мәселен, өткен аптада 
мұнай құны 9%-ке құлдырап, Brent 
маркалы өнім ақпаннан бері алғаш 
рет барреліне 62 долларға төмендеді. 
Сарапшылар бағаның әлі де өзгеретінін 
айтып, дабыл қағуда. Ресми деректерге 
сүйенсек, мұнай бағамының әлсіреуі 
коронавирус індеті мен жаңа лок-
дауннан зардап шеккен. 

Ұлттық банктің департамент ди-
ректоры Нұржан Тұрсынханов болса, 
төл валюта бұлайша құлдырауына 
доллардың күрт нығаюы мен мұ-
найдың арзандауы түрткі болғанын 
жасырмады. Департамент басшысы 
жағдайға қатысты пікірінде: 

– Қаржылық реттеу және дамыту 
агенттігі жағдайды бақылауда ұстап 
отыр. Ұлттық банк теңгенің шектен 
тыс ауытқуын тежеу үшін шаралар 
қабылдауға дайын, – деген.

Ұлттық банк жылдық инфляция 
7,4 процент деңгейінде сақталғанын 
мәлімдегенімен, елдегі азық-түлік 
баға сы күрт өсуін тоқтатар емес. Қа-
зіргі таңда ұн, жарма мен нанның 

жекелеген түрлері қымбаттап, құс 
еті нің де бағасы өскен. Нақтырақ 
айтсақ, өсімдік және жануар майлары 
37,3 процентке, қант 23,1 процентке, 
ұн-жарма өнімдері 15,8 процентке 
жоғарылаған. Сондай-ақ ауыл шаруа-
шылығы саласында жұмыртқа 44,5 
процентке, майлы тұқымдар 30,8 про -
центке, картоп 22,9 процентке өсуі 
байқалды. Оған қоса құрылыс ма-
териалдары мен киім және аяқ киім 
түр лері, әсіресе, балалар киімі мен бас 
киімдердің бағасы қымбаттаған. 

Бұл тек Қазақстанда ғана байқалған 
экономикалық жағдай емес. Әлемдік 
азық-түлік нарығында да іс жүзінде 
барлық өнім түрлерінің қымбаттауы 
жалғасуда. Мысалы, 2021 жылғы 
ақпанда қант пен өсімдік майларының 
ең жоғары өсу қарқыны байқалған. 

Кейбір салада баға көр сеткіші 
төмендеп, қалыпқа түсуде. Мәселен, 
апта басында елдегі дәрі-дәрмек, 
жанар-жағармай, комму нал дық 
төлемдер мен жеке тауар лардың 
бағасы арзандағаны байқалған. 

Е.БАЛТАБЕКҰЛЫ

Қазақтың қайреткер қызы.  Қазақтың жанашыры. 
Еңбекқор, адал. Алмагүл Божанованың есімі аталса, ол 

туралы осындай пікірлерді естиміз. Ол мұндай құрметке 
қалай жетті? Ол келе жатқанда елдің тікесінен тік тұрып 

құрмет көрсетуінің сыры 
неде? Әңгімелесе келе мұның 

сырын ұққандай болдық. 
Ол елге адал қызмет етуді 
мақсат еткен. Елмен бірге 

қиналғанын, бірге қуанғанын 
айтқанда жайбарақат тыңдай 

алмайсың. Қуаныштан жанары 
бірде жалт-жұлт етіп, бірде 

жасаурағанда бірге 
қобалжыдық, бірге 

қуандық. Сұхбаттың 
түйіні – ол бақытты 

адам.
Бұл әйелдер 

мерекесіне, тіпті 
өзінің мерейтойы 

қарсаңына арнайы 
әзірленген сұхбат 

емес. Тәуелсіздіктің 
мерейлі жылында 

баға жетпес 
егемендікті сақтап 

қалуға үлесімді 
қосамын деп, 

ерлермен бірдей 
еңбек еткен нәзік 

жанмен, ең бастысы, 
бақытты адаммен 

әңгімелескіміз келді...

«Нардың жүгіН 
арқалағаН 

Нәзік жаНдарға 
тілекшіміН»

қолтаңба

Covid-19: үш өңір 
«Қызыл» аймаҚТа

Елдегі 
коронавирустың 

эпидемиологиялық 
ахуалы күрделеніп, 

«қызыл» аймаққа 
енген өңір саны 

артты. Қазақстандағы 
эпидемиологиялық 

ахуалды бағалау 
матрицасы бойынша 

24 наурызда «қызыл» 
аймаққа Нұр-Сұлтан 
мен Алматы қаласы, 

Батыс Қазақстан 
облысы енген.

Бұл көшенің ұзындығы – 400 метр. 
Түп-төркіні сонау 1921 жылдың қазан айы-

нан басталатын Қазақ радиосы талай тарихты 
бастан өткерді. Сол кезден бастап Орынбор 
қала сынан бүкіл республикаға трансляция бе-
ріле бастады.

Қазақ радиосы хабарларды біртіндеп тақырып 
бойынша топтастырды, дербес және тектес ақ-
параттарға бөлу нәтижесінде журналистік електен 
өткізді. Сөйтіп республикалық эфирден үндеулер, 
шақырулар, деректер, нұсқаулар, мәліметтер, 
жаңа лықтар үзбей жиі берілетін болды. 

1926 жылдың 3 қазанынан бастап Қызылорда 
қаласында Қазақ радиосы өз хабарларын тұрақты 
беруді одан әрі жалғастырды.

Алматы радиостанциясы 1931 жылы 1 мамырда 
ашылды. 30-шы жылдар Қазақ радиосының даму 
жылдары болды. Радиожурналистика жолға қойы-
лып, радио бұқаралық ақпарат құралдарының бірі 
ретінде нығайып, бекіді.

100 жылдық тарихы бар Қазақ радиосы 
бүгінде ұлт руханиятын түгендеуші орталыққа 
айналды десек, артық айтқандық болмас. Сыр 
елінен берілген көшені қазақ журналистикасына 
көрсетілген құрмет деп білген жөн.

«Ақмешіт-ақпарат»

ҚазаҚ 
радиосына 

көше берілді

Қызылорда қаласындағы 
көшелердің біріне Қазақ 

радиосының аты берілді. 
Қызылорда облыстық мәслихат 

шешімі жақын күндері Әділет 
басқармасынан тіркеуден өтіп, 

қаладағы бұрынғы «Саяхат-11» 
көшесі «Қазақ радиосы» көшесі 

болып қайта аталады.

«Ер түріктің бесігіне» айналған 
Түркістанның жаңа тынысы ашылып, 
облыс болып құрылғанына да үш жыл 

уақыт толыпты. Осы аралықта түркі 
дүниесінің рухани астанасында үлкен 

өзгерістер орын алды. Бұрын жаңа құрылыс 
қарқынын елордадан аңғаратын болсақ, қазір 

бұл үрдіс Түркістан шаһарына ойысқандай 
көрінеді. Қашан барсаң, ағылған адам, бой 

көтерген жаңа ғимараттарды 
байқауға болады. Мұның бәрі жаңа 

аймақтық құрылым нәтижесінде жеткен 
жетістік екені сөзсіз. 

Доллар қымбаттаДы

Қазақстан қор биржасындағы (KASE) сауда-саттық 
қорытындысы бойынша, теңгенің 1 долларға қатысты бағамы 
тағы да қымбаттады. Сауда-саттық мәліметтеріне қарағанда, өткен 
аптада 1 АҚШ долларының орташа бағамы 419,23 теңге болса, 24 
наурызда 421,29 теңгеге жеткен. Елдегі ақша айырбастау пунктері 
мен арнайы сайттардағы дерек те осы көрсеткішке тұрақтаған. 
Доллардың қымбаттау үрдісі өткен аптадан басталған болатын. 

денсаулықэкономика

Ақмешіт АптАлығы

байқау

Өнерге құштар кейінгі буын 
фортепианода ойнауға қызығушылық 
танытуда. Мұны музыкалық колледждегі 
фортепианода оқитын студенттердің саны 
дәлелдейді. Қазанғап атындағы Қызылорда 
музы калық жоғары колледжінің «Арнайы 
фортепиано» бөліміне жылына 3-4 адам 
түседі. Бүгінде колледждің төрт курсында 
12 пианист білім алуда. 

Айта кету керек, пианистер ара-
сындағы байқау облыста бірінші рет өткі-
зілді. Конкурс жас музыканттарды форте-
пианоның қыр-сырын, пианиношылардың 
музыкалық техникалық мүмкіндіктерін 
дамытуға, олардың шығармашылық әлеуе-
тін анықтауға және тәжірибе алмасуға 
бағытталған.

– Пандемияға байланысты музыка-
лық байқау онлайн режимде өтті. Қы-
зылорда қаласы мен Арал, Байқоңыр, 
Қазалы, Қармақшы, Сырдария, Шиелі 
аудандарынан жас өнерпаздар қатысты. 

Барлығы 80-ге жуық жас пианист 
қатысты. Байқаудың нәтижесінде 
қызылордалық Динара Пернебек Гран-
приді жеңіп алды. 

– Ұстазым маған байқау туралы 
айтты, мен бірден қатысуға келістім. 
Байқауда Арам Хачатурянның «Токката» 
туындысын орындадым. Қазылар алқасы 
нәтижені екі аптаның ішінде жариялады, – 
деді Динара.

15 жасатағы қызылордалық жеткіншек 
жеті жыл Қазанғап колледжіндегі бала-
лар музыка мектебінде білім алған. 
Одан кейін осы колледждің студенті 
атанды. Оқуды бітіргеннен кейін Динара 
консерваторияға түсуді жоспарлап отыр. 
Ол фортепианоға әжесінің арқасында 
қызығушылық таныта бастаған. Жас өрен 
мансабын енді бастап жатыр. Облыстық 
байқаудағы жеңісі оның алғашқы жетістігі 
емес. Мәселен, Динара Орынборда өткен 
«Планета талантов» халық аралық байқау-

фестивалінде екінші орынға ие болса, 
Аида Исаковаға арналған пианистер 
байқауында да жеңімпаздар қатарынанда 
болған. Жақында ол «Доми нанта» бай-
қауында екінші орын алды. 

– Менің сүйікті композиторым – Сергей 
Рахманинов. Оның музыкасын тыңдай 
отырып, барлық көңіл күйді сезесіз. Маған, 
әсіресе, оның «Прелюдия» композициясы 
ұнайды, – дейді өнерпаз. 

Биыл колледжді 88 студент бітіреді. 
Өткен жылы 76 студент диплом алған. 
Колледж түлектерінің басым көпшілігі 
Құрманғазы атындағы Қазақ ұлттық 
консерваториясында немесе Қазақ 
ұлттық өнер университетінде оқуын 
жалғастыруда.

Жарасхан ҚуАНЫШБАйҰЛЫ
Суретті түсірген 

Нұрболат НҰРЖАуБАй

Наурыз мейрамында қала мен облыстың барлық ауданының 
шаруа қауымы ұсынған дәстүрлі ауылшаруашылық жәрмеңкесі 
өтті. Оған Қызылорда қаласының тауар өндірушілері 40 авто-
көлікпен жалпы 19,2 млн теңге болатын 76,6 тонна азық-түлік 
тауарын ұсынды. Оның ішінде тұтынушыларға 15 тонна картоп, 
2,5 тоннадан аса ет өнімі, 2,7 тонна балық, 12,5 тонна ақ күріш 
және жұмыртқа бар. Сондай-ақ мерекеге орай жәрмеңкеде 
ағарған өнімдері де мол болды. Ұйымдастырушылардың 
айтуынша өнім қала тұрғындарына базар нарығынан 15-20 
процент арзан бағамен сатылды. 

Жәрмеңкеге келген қала тұрғыны Маржан Айдынқызы:
– Өзім арнайы балық алуға келдім. Негізі қалада өтетін жәр-

меңкелерден қалмауға тырысамыз. Өйткені бұл жақта ауылдың 
өнімдерін түр-түрімен сатып алуға мүмкіндік бар. Бағасы да 
тиімді, – деген бағасын берді.

Ұлыстың ұлы күні наурыз мерекесіне орай жан-жақта 
түрлі шаралар өтті. Соның бірі А.Тоқмағамбетов атындағы 
мәдениет үйінде жалғасты.

Жер бетіндегі барлық тіршілік иесі ауасыз өмір 
сүре алмайтыны ақиқат болса, сол ауаны сүзгіден 
өткізіп тазалайтын, денсаулыққа залалды газды, 
шаң-тозаңды тартып алып, орнына оттегі бөліп 

шығаратын құдіретті күштің бірі – ағаш. Даланың 
әрін, қаланың сәнін келтіріп, шуылды азайтатын, 
желді тосып, ықтасын болатын да осы өсімдік. 
Сонымен қатар табиғаттың тепе-теңдігін сақтап 
тұрған да түрлі талдар.

Акция аясында Қызылорда қаласы әкімдігінің 
ұйымдастыруымен орталық көшелер мен саябақтарда 
1700 түп ағаш көшеті отырғызылды. Оның ішінде 21 
наурыз күні Тұңғыш Президент атындағы саябаққа, 
орталық көшелер мен «Тағзым» алаңы, «Темір жол» 
саябақтарында, Жанқожа батыр ескерткіші маңында 
1100 ағаш көшеті егілді. Бұдан бөлек 20 наурыз күні 
қала әкімдігіне қарасты дербес бөлімдер мен мекеме 
қызметкерлері орталық көшелер мен саябақтарда 
500 түп ағаш ексе, 19 наурыз күні М.Ералиева 
атындағы мәдениет үйі аумағында батыр аналардың 
қатысуымен тал егу дәстүрі жаңғыртылып, 100 тал 
отырғызылды.

 

« А т а д а н 
мал қалғанша, 
тал қалсын» деп түйіндеп, жыл басы – әз-Наурызда 
бұлақтың көзін ашып, ағаш егу сынды игі дәстүрді 
қалыптастырған ұлттың ұрпағымыз деген осы болар.

«Ақмешіт-ақпарат»

Осы және өзге де мәселе «Nur Otan» 
партиясы Қызылорда облыстық филиалы 
жанындағы партиялық бақылау комис сия-
сының отырысында талқыланды. 

Жиында облыстық денсаулық сақтау 
басқармасының басшысы Сәбитбек Пазылов 
баяндама жасап, өңірде осы бағытта атқарылып 
жатқан жұмыстарға тоқталды. 

Бас дәрігердің айтуынша, облысқа 
қаңтар айының соңында ҚР ДСМ Бас 
мемлекеттік санитариялық дәрігерінің 
2021 жылғы 27 қаңтардағы «ҚР халқы 
арасында коронавирустық инфекция ауруы-
ның алдын алу жөніндегі шараларды 
одан әрі жүргізу туралы» №3 қаулысы 
регламенті талаптарына сәйкес, «Спутник 
V» вакцинасының алғашқы 1000 дозасы 
қабылданып, 01-17 ақпан аралығында бұл 
вакциналар 100%-ке азаматтарға егілген. 
Олардың 939-ы медицина қызметкерлері 
болса, 61-і қала тұрғындары. Қазіргі таңда 
осы вакцинаның екінші кезеңі бойынша 
3600 дозасы қабылданып, 1571 медициналық 
қызметкерге, 252 оқытушыға, 29 полиция 
қызметкері мен өзге де 107 азаматқа егілген. 
Вакцина алған барлық тұрғындардың ден-
саулық жағдайлары аймақ дәрігерлерінің 
бақылауында, қолайсыз жағдай немесе 
асқыну белгісі әзірге тіркелмеген. 

Басқарма басшысы, өңірге бар лығы 
80000 доза вакцина кезең-кезеңімен жет-
кізілетін айтып, егу жұмыстары ағымдығы 
жылдың шілде айына дейін жалғасатынын 
атап өтті. 

Жиында сондай-ақ вакцинаны сақтау 
мәселесі де сөз болды. Маманның сөзін-
ше, препараттар минус 18°С төмен темпе-

ратурада сақталып, барлық деңгейде вак-
цинаны сақтау суықтық тізбегіне сәйкес 
тасымалданды. Тасымалдау термо контей-
нерлерде, жабдықталған арнайы авто-
көлікте авторефрижератормен жүзеге асы-
рылған. Вакциналарды қабылдау үшін 
облыстық денсаулық сақтау басқарма-
сымен арнайы комиссия құрылған. 

Қабылдау кезінде комиссия мүшелері то-
лықтай қатысып, барлық санитарлық-эпи-
демиологиялық талап-ережесінің орын-
далуы қатаң қадағаланған. Вакцина 
ав то рефрижераторлардан түскен кезде 
экс педитор-жүргізуші бүкіл жол бойында 
температуралық тәртіптің сақталуын рас-
тайтын терморегистратордың деректерін 
ұсынады. Осы тәртіппен вакциналар 
облыстағы 11 БМСК ұйымдарына жет-
кізілген. Оның 8-і аудандық, 3-і қалалық 
БМСК ұйымдары. Вакцина қабылданған 
барлық медициналық ұйымдардың егу 
кабинеттері тоңазытқыштармен, басқа да 
сақтау және тасымалдауға арналған құрал-
жабдықтармен толықтай қамтамасыз етіліп, 
егу жұмыстары санитарлық талаптарға 
сәйкес жүргізілуде. 

Атап өту керек, вакцина бірінші кезекте 
ерікті түрде медицина қызметкерлері, оқы-
тушылар, студенттер мен құқық қорғау 
органдары қызметкерлері, медициналық-
әлеуметтік мекеме қызметкерлері мен 
со зылмалы аурулары бар тәуекел топ 
өкілдеріне егіледі. Вакцинация ерікті 
түрде, яғни, азаматтардың келісімімен 
салынады. 

«Ақмешіт-ақпарат»

«Замандастар жырлары» 
жобасы аясында ақын 

Сайлаухан Жоланов өзінің 
шығармашылығын ерекше 

сүйіп оқитын зияткер 
оқушылар және ұстаздармен 

онлайн бас қосты. 

Қызылордадағы Назарбаев 
Зияткерлік мектебі ұйытқы бол-
ған шарада қаламгер өмірі мен 
ақындық өнерге қалай келгені 
жайында пікірлесті. Сыр бойынан 
шыққан әдебиет өкілі тәлімді 
әңгімелер айтып, жарық көрген 
еңбектері туралы сөз қозғады. 
Қалың көрерменнің ықыласына 
бөленіп, жүректі жібітіп, көзіне 
жас ұялатқан, ақиқаты аңыздай 
«Ақпанда адасқан қыз» поэмасын 
таныстырды. Шығарманың негізгі 

желісі Жаңақорған ауданына қа-
расты Төменарық ауылынан бас-
тау алады. Ақпанда адасып қалған 
үш жасар Мейрамкүл есім ді 
кішкентай кейіпкерді жылқылар 
бауырына алып, қыстың қытымыр 
аязында қасқырлардан қорғап, 
аман алып қалған екен. 

Шығарманың өн бойынан 
қазақ отбасын, халқына тән салт-
дәстүр мен ұлттық болмысты 
бай  қауға болады. Сондай-ақ тәр-
бие лік мәні зор поэма көрерменге 
жасаған жақсылықтың он есе бо-
лып өзіне қайтатынын дәлелдейді. 

4 бөлімнен тұратын қысқа 
сюжетті туындыны қызылорда лық 
зияткерлер ерекше қызығушы-
лықпен толық оқып шықты. Ал-

ған әсерлерімен оқырмандар 
әлеуметтік желіде бөлісті. Сондай-
ақ оқушылар шығарма бойынша 
иллюстрациялар дайындап, мән-
мағынасын суретпен жеткізе білді. 
Кездесу барысында қатысушылар 
спикерге өз сауалдарын жолдап, 
үздік сұрақ иелеріне ақын кітабын 
сыйға тартты. 

«Өмір көп нәрсеге көңіл ау-
дару керектігін үйретеді. Ал 
біз айналамыздан не қажет деп 
сұрай бермейміз. Айналадағы 
табиғатпен үндесу маңызды. Мен 
бүгін жалынды, рухани жас тар-
дың барына көзім жетті. Қой-
ған сұрақтары өте салмақты әрі 
ойландырады. Бөрілі байрақ қой-
науына сіңірген ұрпақпен ел мақ-
танады», – деп пікірін білдірді 
ақын.

«Ақмешіт-ақпарат»

Ұлыстың ұлы күні қарсаңында қала орталығындағы 
Астана даңғылының бойына көпшілік ертелете жиналды. 
Мерекелік көңіл-күймен жәрмеңкеге келді.

ЖӘрмеңкеГе 
ЖиналҒандар

мЕрЕКЕлІК ӘН-ШаШУ

Қала әкімінің орынбасары Асқарбек Есжановтың 
қатысуымен өткен шара «Әз-Наурыз – берекенің ақ бесігі» деп 
аталды. Шара қазақы дәстүрді ұлықтау мақсатында зергерлік 
бұйымдар, түрлі қолөнер туындылары көрмге қойылды. 

Бұдан бөлек Қарауылтөбе ауылының ісмерлері келген 
қауымға қазақтың сәндік-қолданбалы өнері – жүн сабау, киіз 
басу, көрпе көктеудің қыр-сырымен бөліссе, ұлттық нақышта 
әндеткен Қызылжарма ауылдық клубы жанынан құрылған 
«Қуаныш» әжелер ансамблі ерекше мерекелік көңіл-күй 
сыйлады. 

Шараға арнайы қатысқан қала әкімінің орынбасары Асқарбек 
Темірбекұлы барша қызылордалықтарды Ұлыстың ұлы күнімен 
құттықтап, Тәуелсіздігіміздің тұғырлы болуын тіледі. Мерекелік 
шара бимен көркемделген театрландырылған қойылымға және 
«Ақмешіт» фольклорлық ансамблі мен жергілікті өнерпаздардың 
концертіне жалғасты.

«Ақмешіт-ақпарат»

«Таза ТабиҒаТ» акЦиЯсы басТалды
Наурыз мерекесі қарсаңында облыс әкімі Гүлшара 

Әбдіқалықованың қатысуымен Тұңғыш Президент 
атындағы саябақта «Таза табиғат» экологиялық 
акциясы аясында ағаш отырғызу рәсімі өтті.

Көктем тамшылары
Қызылордада алғаш рет «Көктем тамшылары» атты 

пианистердің облыстық байқауы өтті. Оны Қазанғап атындағы 
Қызылорда музыкалық жоғары колледжі ұйымдастырды. Байқау 
қорытындысында «Соло» номинациясының гран-при иегері Динара 
Пернебекпен әңгімелескен едік. 

Отты ақынның Отты жыры

денсаулық

ВакЦина еГу шілдеГе дейін созыладыМамандардың айтуынша, 
коронавирус инфекциясының 

пандемиялық таралуын 
тоқтатудың ең тиімді 

тәсілі – қатаң карантиндік шара 
мен жаппай вакцина салу арқылы 

халықтың иммунитетін қалыптастыру. 
Алайда індетке қарсы жүргізіліп 

жатқан вакцинациялау бойынша халық 
арасында алып қашпа әңгімелер жиі 

айтылады. Одан бөлек, вакцинаны 
тасымалдау, сақтау, ағзаға әсері 

сынды мәселелер тұрғындарды әлі де 
алаңдатып отыр. 

Ақмешіт АптАлығы

Басы 1-бетте

– Әр адам бір жылды қорытындылап 
өз-өзіне есеп береді ғой. Мерейтойыңыз 
жаңа жылмен тұспа-тұс келді. Көңіл-
күйіңіз қалай?

– Әр жылдан жақсылық күтеміз. 
Биылғы жылдың ерекшелігі Тәуелсіздік 
алғанымызға 30 жыл толып отыр. Бұл – 
еліміз  үшін тағы бір жаңа белес. Мемлекет 
басшысы Қасым-Жомарт Тоқаевтың 
«Тәуелсіздік бәрінен қымбат» деген ма-
қаласы жүректен-жүрекке жеткен дүние 
болды. Бұл мақала «Болашаққа бағдар: 
рухани жаңғыру» бағдарламасымен үн-
десіп, кейінгі буынға Тәуелсіздіктің 
қадір-қасиетін ұғындыруға бағыт берді. 
Шынында, Тәуелсіздікке қол жеткізу 
бір бөлек те, оны көздің қарашығындай 
сақтау, еліміздің іргелі мемлекетке ай-
налуына үлес қосу әрбір азаматқа үлкен 
жауапкершілік. Мерейтой жылында 
Тәуелсіздіктің алғашқы жылдарында уа-
қытпен санаспай еңбек еткен, тәй-тәй 
басқан мемлекеттің нығаюына тер төккен 
азаматтарды ұлықтасақ деймін. Ал өзімнің 
75 деген белесті бағындыруым осындай 
атаулы жылмен тұспа-тұс келіп қалды. 
Ел құрметтеп, құттықтауда. Облыс әкімі 
қабылдады. Өзім 75 дегенге соншалықты 
мән бермесем де елдің, айналамның құр-
мет-қошеметіне бөленудемін. Мұның 
барлығы менің аз да болса елге жасаған 
еңбегімді бағалау деп түсіндім. Маған 
жасалған құрметті Тәуелсіздіктің алғашқы 
жылдарында ел үшін еңбек етіп, елді 
тығырықтан шығаруға барын салған менің 
замандастарыма берілген баға деп қа-
былдадым. Осындай жақсы көңіл-күйде 
отырмын. Әрине, 75 жас та оңай емес. 
Дегенмен күш-қуатым жеткенше елдің 
маған жасаған құрметін жоғары ұстау үшін  
елге әлде де пайдамды тигізсем деген 
мақсатпен еңбектенудемін.

–  Демек қазір де бос отырған 
жоқсыз...

– «Ұрпақтан-ұрпаққа» қоғамдық бір-
лес тігін жүргізудемін. Аға буынның 
міндеті – жастарға тәрбие беру, жақсыны 
насихаттау. Осы мақсатпен жұмыс жүр-
гізудеміз. Жақсыны айта берсек, жүз дің 
онының бойына сіңеді ғой. Жұмысымыз 
нәтижесіз емес. Кейде кез десудің 
әсерлі өтетіні сонша, жас тармен қимай 
тарқасамыз. Тек жақсы орталарда ғана 
емес, қателік жасап жазасын өтегендермен, 
отбасынан ажырап қалған, жұмыссыз 
жүрген жастармен де еріктілердің 
ұйымдастыруымен кездестік. Бұл да 
нәтижесіз емес. Қолымыздан кел генше 
ұлттық құндылықты насихаттап, тәрбие 
жұмысын жүргізудеміз.

– Бір байқағаным, жеке мере-
кеңізді де, жеткен жетістікті де ел 
Тәуелсіздігімен байланыстырасыз. Шы-
нында, Алмагүл Божанова есімі аталса, 
Тәуелсіздіктің алғашқы жылдарындағы 
ерен еңбегі бірге айтылады...

– Адамның айналама пайдам тисін 
деген түзу ниеті, адал еңбек етуі, жетістікке 
жетуі оның отбасында алған тәрбиесіне, 
өскен ортасына, тәлім алған ұстаздарының 
үлгісіне байланысты. Қарапайым еңбек 
адамдары болған ата-анам бізді барынша 
адал болуға, ең алдымен намыс пен арды 
ойлау керектігін бойымызға сіңірді. Одан 
кейін мектептегі ұстаздардың еңбегі ерен. 
Нағи Ілиясов ауылындағы Түймебай 
Айтбаев есімімен аталатын №132 мектепте 
оқыдым.  Сол кезде  мектеп директоры 
қызметін атқарған Түймебай ағай  керемет 
ұстаз болды. Оқу ісінің меңгерушісі 
Алмат Наурызбаев бізге орыс тілі мен 
әдебиеті пәнінен сабақ берді. Ұстазымның 
өз мамандығына жан-тәнімен берілгені 
сондай, ауыл баласын орыс тілін еркін 
меңгеріп, орыс әдебиеті классиктерінің 
шығармаларын жата-жастанып оқуға 

құштар етті. Агроном болуды арман 
еткен мен ұстаздан үлгі алып, орыс 
тілі мен әдебиеті пәні мұғалімі болуды 
қаладым.  Негізі өмірде мықты ұстаздарға 
жолығудан жолым болған жанмын. Еңбек 
жолымда Қонысбек Қазантаев, Елеу 
Көшербаев, Көбейсін Исаев, Қожахмет 
Бекқожаев, Мақсұт Әбдіразақов секілді 
мықты тұлғалар шоғырының ортасында 
тәрбиеленіп, азамат болып қалыптаспау 
мүмкін емес дер едім. 

– Демек, Тәуелсіздік алған алғашқы 
жылдардың жүгін көтеруге дайын 
болдыңыз...

– Өтпелі кезең біздің дайындығымызға 
қарамады. Бір сәтте жүйе өзгерді, 
әкімдік институт пайда болды. Бұрын-
соңды әкім дегенді естімеген, тіпті әкім-
дік институттың ережесі, болмаса заңы 
болмаса да әкімдік қызметті бастап 
кеттік. Бар түсінгеніміз елдегі тір-
шілікті ұйымдастыратын, бар шешімді 
қабылдайтын әкім. Осындай үлкен 
жауапкершілікті арқаладық. Өтпелі кезең 

өте ауыр болды. Ол кездің қиындығын 
айтып жеткізу мүмкін емес. Қалыптасқан 
жүйе бір сәтте өзгеріп, реформа жүре 
бастады. Жекешелендіру, жерді бөліп беру 
басталды. Бұл өзгерістерге қоғам дайын 
емес. Не істейміз, неден бастаймыз? Бірақ 
әкімдерге талап күшті. Жоғары жақтан 
келген тапсырма мүлтіксіз орындалу 
керек. Тапсырманы жергілікті жердің 
жағдайымен үйлестіре білу керек. Егін де 
ектік, төрт түлік малды да, құсты да бақтық. 
Жалақы, зейнетақы, жәрдемақы айлап 
кешікті. Не істейміз? Елді есіктің алдына 
егін егіп, қолдан келген тірлікті жасауға 
бағыттадық. Несие беріп, бір малын екеу 
етіп, сүтін ішуге, болмаса қолынан келетін 
басқа кәсіппен айналысуына жағдай 
жасадық. Осылайша кәсіпке бейімделе 
бастадық. Ел өзін-өзі қамтамасыз етуге 
үйрене бастады. Бұл кездегі басты мақсат 
елді аш қалдырмай, бір жамандыққа 
жолықтырмай, қиын кезден алып шығу 
болды. Күн-түн демей еңбек еттік. Бір атап 
айтарлығы, халық осы қиындықтың бәріне 
шыдады, сабырлық танытты. Осы орайда 
бір мысал айтайын. Бірде Шаған ауылына 
бара жатқан жолда 3-4 ақсақал тұр екен, 

тоқтап ала кеттім. Құдайыдан келе 
жатыр екен. Жол үстінде елдің жағдайы, 
жалақының, зейнетақының кешіккені 
сөз болды. Сонда ақсақалдар сабырлы 
қа лыппен «саған сенеміз ғой» дегенде 
көліктің алдында отырып жылағым келді. 
Сол мезетте менің де қолымда ешнәрсе 
жоқ, кешіккен жалақыны тауып беретін 
мүмкіндік те жоқ...

– Қиналған елді қалай жұбаттыңыз?
– Кейде зейнетақы есебінен қолдағы 

бар дүниені бердік. Біріне сауып 
ішер мал, енді біріне күріш дегендей. 
Бұл әрекетіміз заңсыздық болса да 
елдің жайын ойлап, осындай қадамға 
бардық. Тағы бір мысал айтайын, тамыз 
айының аяғында тамыз мәслихатын 
өткіздік. Мұғалімдермен бірге жаңа 
оқу жылына дайындықты талқылап 
жатырмыз. Ал сол мұғалімдер демалыс 
ақысын әлі алмаған. Олардың алдында 
баяндама жасауға жүрексіндім. «Ақша 
қайда» десе, не деп жауап беремін? 
Шарасызбын. Алайда бір мұғалім сыр 

бермеді. Осындай сабырлы қалыптарына 
риза болдым әрі қатты қысылдым. Әкім 
ретінде өзімді кінәлі сезіндім. Жиын 
бітісімен оларға жанұшыра жалақы 
іздеп кеттім. Әр есікті бір қағып, жаңа 
оқу жылына дейін демалыс ақысын 
беріп үлгердік.

Жаймендеп нарық қиындығынан шыға-
тын жол таба бастадық. Бартер дегенді 
үйреніп алдық. Жан-жақпен байланысқа 
шығып, айырбас жасаймыз. Біріне күріш 
апарамыз, орнына май әкелеміз. Сол кезде 
бізге бір көмек болғаны Құмкөл мекемесі. 
Қараөзек ауылындағы кешенді ет комби-
натының арқасында тіршілік түзу лене 
бастады. Мұнайшылар бізге жанар-жағар-
май берсе, біз оларға ағарған береміз. 
Қараөзек ауылында 16 түрлі шағын цех 
болды. Бірі ет дайындаса, екіншісі өнімін 
өндіреді, үшіншісі терісін өңдейді. Сол 
ауылға мектеп, аурухана салынды. Кейін 
сол шағын цехтардың тарап кеткеніне әлі 
де «әттеген-ай» деп өкінемін.

– Қазір айтса ертегі сияқты көрі-
нетін, алайда жалақы, жәрдемақы 
айлап кешіккен, ертең не ішетіні белгісіз 
күндерді бастан өткерсе де сыр бермеген 

сабырлы, төзімді елдің осы мінезін 
бүгінде жоғалтып алғандаймыз.

– Дұрыс айтасыз. Заман жақсарған 
сайын мінез де қатты өзгерді. Қазір 
кішкентай қиындыққа шыдай алмаймыз, 
айқайға басамыз. Көшеге шығамыз. Осы 
жағдай мені қатты ойландырады. Қиын 
уақытты бастан өткерген біздің буын 
үшін бүгін қиын көріп жүргеніміз түкке 
тұрғысыз дүниелер. Заман жақсарды, 
тіпті салыстыруға келмейді. Табыс табуға 
мүмкіндік жетеді. Оқимын дей ме, бизнес 
бастай ма, жұмыс істегісі келеді ме, 
еш кедергі жоқ, жол ашық. Көпбалалы 
анаға да, тұрмысы төмен отбасыға да 
мүмкіндігінше жағдай жасалуда. Бас-
панамен қамтамасыз ету жайы да 
қарас тырылып жатыр. Соның өзінде 
көңіл толмайды, көшеге шығатындар, 
шулайтындар көбейді. Әрине, әйелдерді 
кінәлауға болмайтын шығар, бір себебі 
бар болар, жетпей жатқан шығар. Қазіргі 
баланың талабы да, сұранысы да күшті. 
Біздер сол шулап жүрген әйелдердің 

әрқайсысын тыңдауымыз керек. Көшеге 
не үшін шыққанын, жағдайын сұрауға 
тиіспіз. Көмекке мұқтаж болса, көмектесіп, 
мемлекеттен берілетін көмек тиесілі 
болмаса түсіндіру қажет. Әйтпесе, бұл 
көрініс жақсы емес. Көшеде шулайтындай 
уақытта емеспіз. Заман жақсы. Бұдан да 
жақсы болар ма едік, төтеннен келген 
індет зиянын тигізді. Ең қиыны, қаншама 
адамнан айрылдық. Бұл қиындықтан да 
шығармыз.

– Қоғамға өкпелі көпбалалы ана-
ларды тыңдадыңыз ба?

– Жыл басында «Аналар кеңесімен» 
бірге жеті ауданды аралап, көпбалалы 
аналармен кездесу өткіздік. Райкүл 
Мансұрқызы екеуміз аналардың мұңын 
тыңдадық. Тыңдасақ шешілмейтін түйін 
жоқ. Сол кездесуден түйгенім бар мәселе 
мемлекеттен берілетін көмекке келіп 
тіреледі. «Көршім көмек алып отыр, маған 
берілмеді. Мен де көпбалалы анамын» 
деп бірімен-бірі салыстырып, соңында 
ашуға беріледі. Бір сөзбен айтқанда «мен 
алмадым, сен алдың» деген бір бәсекеге 
айналған. Мұның мәнісін, заңдылығын 
асықпай түсіндірдік. Сөйлесе келе, 
шешілмейтін түйін бар ма, «солай екен 
ғой» деп өзінің түсінбегеніне ұялғандар да 
болды. 

Шынын айтайын, осы көпбалалы 
ана лармен кездесуден мен жақсы көңіл-
күймен қайттым. Өкпелеп жүрген бірді-
екілі болмаса, қай ауылға барсақ та қарап 
отырған әйел жоқ. Қазақтың әйелдері 
мықты ғой. Бүгінгі заманға бейімделіп, 
алға ұмтылған нәзік жандар аз емес. 
Бала күтімімен үйде отырып, қолынан 
келетін тоқымасын тоқып, бірі тәттісін 
пісіріп кәсібін дөңгелетіп жүргендер 
бар. Қазақ әйелі қай кезде де еңбектен 
қашпаған ғой. Әйел қандай қиындықты 
да жеңіп шығады, мен бұған сенімдімін. 
Өтпелі кезеңнің қиындығынан да аналар 
алып шықты ғой. Сол кездердегі мына 
көрініс әлі көз алдымда. Көпбалалы 
ананың үйіне бір қап ұн бердік. Сонда 
сол үйдің анасы ұнды үнемдеу үшін 
күріштің жармасын диірменнен өткізіп, 
ұнға қосып нан пісіргенін көрдім. 
«Сәл қаттылау болмаса, нанның дәмі 
өзгермейді» деп күлімдеген қазақ 
әйелінен қалай айналып кетпейсің?! 
Тағы бір мысал, дүкеннің бос қалған 

кезі. Бір күні дүкенге соқсам, өлшемі өте 
үлкен кебіс келіпті. Жүз шақты кебісті 
тізіп қойып дүкенші отыр. «Мұны кім 
алады?» деп ойладым. Ертесіне дүкенге 
тағы бас сұқсам кешегі кебістен біреуі 
де қалмапты. «Өтіп кетті» дейді сатушы 
күліп. Сөйтсем оны да ел «ештеңе етпес, 
қалың етіп ұлтарақ салып киеміз» деп 
алып кеткен екен. Жоқшылық қой... 

– Ауданды таратып жіберуден 
сақтап қалу – үлкен ерлік. Өзіңіз 
айтқандай, «әкім қыз таратып 
жіберді» деген артыңыздан сөз 
қалатынын ойлап намыстанып 
шырылдау, жүрек ауыртқан сәттер. 
Қазір мақтанасыз ба?

– Көкшетаудың, Семейдің қысқарып 
кеткеніне жүрек ауырып жүрген кез. Сол 
қысқарту Тереңөзек ауданына да келді. 
30-дан аса адамнан құралған комиссияға 
ауданды сақтап қалу үшін дәлелдеуге 
бар күшімді салдым. Ауданның шағын 
еместігін, халық санының жыл сайын 
көбейіп келе жатқанын, өнім өндіруден 

көш басында екенін айтып, нақты 
дәйектерді алға тарттым. 1997 жылды 1 
миллиард өнім өндірумен аяқтайтынына 
да сендірдім. Қазір бұл қаржы түк емес 
шығар, ол кезде сенсация. Көзсіздік 
болғанмен, тәуекел етіп, комиссияны 
сендірдім. Орындалды да. Сонда мені 
осыншама шырылдатып жүрген намыс 
қой. «Әкім қыз ауданды таратып 
кетті ғой» деген сөз қалмаса екен 
деп намыстанып жүрмін. Шынымды 
айтайын, елдің алдына шығып, «ауданды 
таратайын деп жатыр, мен күндіз-түні 
ұйықтамай жүгіріп жүр мін» деп бір ауыз 
айтқан емеспін. Бір күні ауданды су алып 
кете жаздады. Ел ұйқыда, біз таң атқанша 
суды бөгеп, су тасқынының алдын алдық 
та, ертесіне күнделікті жұмысымызды 
жалғастырып кете бердік. «Кеше 
осындай ерлікке бергісіз іс бітірдік» деп 
мақтану табиғатымда жоқ.

– Сырдария ауданын алыс ауылдар-
мен байланыстырған көпір бір кездері 
арманыңыз еді. Тіпті «Көпір» деген 
кітабыңыз да бар екен. Көпірден ары-
бері өткен сайын керемет сезімге 
бөленетініңізге еш шүбәміз жоқ...

– Бір ғасыр арман болған көпір ғой 
бұл. Ел көпірдің азабын тартқанын 
көзбен көрдім, елмен бірге қиналдым. 
Көпір қажеттігін айтып, мәселе көтеріп, 
ізденуді 1972 жылдан бастадым. Қай 
ортада болсын, мінберге шығып сөз 
берсе көпірдің мәселесін көтеріп жүрдім. 
Облыстық мәслихаттың депутаты болған 
кезде «Сырдарияның көпірін айтпай 
сессия өтпейтін болды ғой» деп әзіл-
шыны аралас айтылатын. Шынында 
солай. Жылдар бойы жүгірген пейіліме 
қарай сол көпірді салудың соңына 
дейін атсалыстым. Көпір салынатын 
болып құрылысы басталған сәтте де 
сапасына бақылау жасайтын комиссияны 
басқардым. Өзіміз зорға қол жеткізген 
көпірдің құрылысын қалт жібермедім. 
Осылай 2014 жылы көпір пайдалануға 
берілді. Ақ түйенің қарны жарылған күн 
болды. Мені сондай бақытқа бөлеген сәт. 
Үлкен бақыт қой бұл! Әлі күнге дейін 
қуанамын.

– Ақын Рүстем Жанай сізге ар-
наған өлеңінде «Майдалығың жоқ, 
еркектен бетер ірісің» деген екен. Қалай 
қабылдадыңыз?

– Жақсы қабылдадым (күліп). Мен 
ғана емес, көпшілік жақсы қабылдады. 
Талай адам осы өлеңді оқып, ұнатқаны 
сондай, өзіме оқып беретін. Көптің 
жылы қабылдағаны өлеңнің шынайы 
жазылғанынан болар деп ойлаймын. 
Жақын досым ғой. Өмірден ерте 
кетті...

– Алғашқы наурыз тойы есіңізде 
шығар...

– Наурыз мерекесін тойлау 1988 
жылдан жайлап басталғанмен, 1991-
1992 жылдардан бастап, нағыз халық-
тық ме рекеге айналды. 1992 жылғы 
нау рызды ауданда бірінші рет ұйым-
дастырдық. Халықтың онша көңіл-күйі 
жоқ кез, елдегі жағдай белгілі. Елді 
бір серпілтейік деп орталық алаңға 
киіз үйлер тіктік. Жағдай қиын болса 
да халықтың ықыласының ауғаны 
сондай, бәрі жүгіріп жүріп ұйымдасты. 
Қиын уақыт десе де он шақты киіз 
үйде дастархан жайылып, қазан асыл-
ды. Ел емен-жарқын қауышып, бір 

жасап қалды.  Наурыз мерекесінің 
қасиеті сондай,  адамдарды бір-біріне 
жақындата түсетіні. Қазақ сол күні 
ерекше бір қуанып, бір-бірімен көптен 
көрмеген бауырдай құшақтасып жа-
тады. Өкпе-ренішті ұмытып, жақсы 
тілек айтатын күн. Наурызды сол үшін 
жақсы көремін. Наурызды жыл сайын 
түрлендіріп, тойлау керек. Бұл мереке 
қазақтың ұлттық құндылығының 
бастауы ғой. Меніңше, Наурызды әлде 
де көбірек насихаттау қажет. Қазір 
өзі оқшауланған әлемге айнала бас-
тағанда оған індет себеп болып, тіпті 
оқшауланып қалдық. Негізі адамдардың 
арасы алыстауынан қорқу керек. Кейбір 
көреалмаушылық, артық әңгіме адамдар 
бір-бірінен алыстаған сайын көбейе 
береді. Наурыз мерекесінің адамдардың 
пейілін түзейтін, бір-біріне деген ыстық 
ықыласын арттыратын қасиеті бар. 
Сонысымен әдемі де, құнды.

– Күнделік жазады екенсіз...
– Жазамын. Алдағы уақытта кітап етіп 

шығарсам деген жоспарым бар. Оқығанда 
ой түйетіндей, үлгі-өнеге алатындай кітап 
болса деймін.

– Елу жылда ел жаңа дегендей, 
Тәуелсіздіктің 30 жылында облысқа 
әкім болып әйел тағайындалды. Әйелдің 
жанын әйелден артық кім түсінген? 
Қалай қабылдадыңыз, қуандыңыз ба, 
аядыңыз ба?

– Қуандым. Тәуелсіз ел тарихында 
тұңғыш облыс басқарған әйел әкім. 
Қызметтің түрлі баспалдағынан өткен, 
шыңдалған. Тек індет ұшынып тұрған 
кезде, қиын уақытта келді-ау деп 
уайымдадым.  Мен ауданға әкім болып 
тағайындалғанда сол кездегі облыс әкімі 
Сейілбек Шаухаманов қолыма бір парақ 
қағаз ұстатты. Қағазға «республикада 
ауыл шаруашылықты аудан басқарған 
бір ден-бір әйелсіз. Бұл бар қазақ әйеліне 
артылған сенім. Жауапкершілік жүгін 
арқалай алмасаң, барша қазақ әйелін 
ұятқа қалдырасың» деп жазыпты. Осы 
бір ауыз сөз мені қамшылады. Тарихтан 
белгілі, қай кезде де әйелдерге нардың 
жүгі артылады ғой. Сын сәтте Сыр еліне 
әкім болып келген Гүлшара Наушақызына  
тілекшімін.

– Сұхбатыңызға рахмет.
Гүлмира ДІЛДӘБЕКОВА

«Нардың жүгіН арқалағаН Нәзік 
жаНдарға тілекшіміН»

– Облыс әкімімен аудандар және Қызылорда қаласы 
бойынша 2021 жылы егілетін ауыл шаруашылығы дақылдарын 
орналастыру сызбасы бекітілген, осы сызбаға сәйкес, 
үстіміздегі жылы облыс бойынша 188,2 мың гектарға егiс 
егу межеленіп отыр. Оның ішінде дәндi дақылдар  96,6 мың, 
майлы дақылдар 6,7 мың, мал азықтық дақылдар 66,4 мың, 
картоп, көкөнiс, бақша 18,5 мың гектарды құрайды. Негізгі 
дақыл күрiштің көлемі 84,4 мың гектарға жоспарлануда, – деді 
Шахмардан Қойшыбаев. 

Басқарма басшысының айтуынша, көктемгі егіс науқанына 
қажетті 22 244 тонна жоғары репродукциялы күріш тұқымы, 
661,3  тонна жаздық бидай, 50,6 тонна арпа, 8,6 тонна тары, 
1272 тонна күздік бидай,  18,8 тонна  дән жүгері, 275,6 тонна 
жоңышқа және 164,2 тонна мақсары тұқымы дайындалған. 

Сонымен қатар су тапшылығына байланысты ағымдағы 
жылы облыста алғаш рет негізгі дақыл күрішті көшеттеп 
отырғызу технологиясы қолданылады. Атап айтқанда 
«Golden Bridge Turan» ЖШС, «Ы.Жахаев» атындағы Қазақ 
күріш шаруашылығы ҒЗИ базасында 400 гектар жерге жапон 
технологиясымен күрішті көшеттеп отырғызу межеленуде.

Егіс және дала жұмыстарына қажетті 12,8 мың тонна 
арзандатылған дизель отынының, бүгінгі күнге наурыз айына 
бөлінген 7,9 мың тоннасы белгіленген операторлар арқылы 
облысқа жеткізіліп, оның 1,0 мың тоннасы ауылшаруашылығы 
құрылымдарына әр литрі 164 теңгеден таратылуда.

Арал-Сырдария бассейндік инспекциясының басшысы 
Сейілбек Нұрымбетов Сырдария өзеніндегі судың өткен 
жылдарға қарағанда аз болатындығын айтты. 

– Қазіргі уақытта қалыптасқан су шаруа шы лығы 
жағдайы туралы айтатын болсам, Сырдария өзені бас-
сейніндегі үлкен су қоймаларында 13,7 млрд текшеметр 
су болса, өткен жылмен салыстырғанда 3,1 млрд кем 
су бар. Бү гінгі күні Шардара су қоймасында 4792 млн, 
Көксарай су реттегішінде 1404 млн текше метр су жиналды. 
Жиналған су көлемі Шардара су қоймасында өткен жылмен 
салыстырғанда 351 млн текшеметрге аз. Көкбұлақ су 
бекетіне секундына орташа 581 текшеметр су түсуде. 
Өзбекстан мен Қырғызстан республикаларының гидромет 
қызметтері 2020 жылдың 1 қа заны мен 2021 жылдың 1 
наурызы аралығында түскен жауын-шашын мөлшері өткен 
жылмен салыстырғанда орта ша 15-20 процентке төмендігін 
болжады, – деді Сейілбек Нұрымбетов. 

Жиында аймақ басшысы Гүлшара Әбдіқалықова 2021 
жылы ауылшаруашылық дақылдарының көлемін бекітілген 
сызбаға сәйкес және мерзімінде егілуін қамтамасыз етуді 
тапсырды. Сондай-ақ су тапшылығына байланысты егіс 
дақылдарын түрін әртараптандыру жұмыстарын жалғастыру 
және су үнем деу барысында жаңа технологияларды енгізу 
қажет екендігін баса айтты.

– Су тапшылығына байланысты егіс дақылдарын әр-
тараптандыру жұмыстарын жалғастырып, дәнді дақылдар, 
майлы дақылдар мен мал азықтық дақылдардың, сондай-
ақ картоп, көкөніс, бақша дақылдарының егіс көлемдерін 
ұлғай  тыңыздар. Қызылорда қаласы және аудан әкімдері, 
об лыс  тық ауыл шаруашылығы басқармасы, «Агрохолдинг 
Қы  зыл  орда» жауапкершілігі шектеулі серіктестігімен және 
«Аг рар  лық несие корпорациясы» акционерлік қоғамының 
об лыс тық фи лиалымен бірлесіп, 2021 жылдың көктемгі дала 
жұ мыстарын қаржыландыруды ұйымдастырсын. Су ресурс-
тарын пайдалануды реттеу және қорғау жөніндегі Арал-
Сырдария бассейндік инс пекциясы егіске қажетті суармалы 
сумен қамтама сыз ету ша раларын қабылдасын, – деді облыс 
әкімі Гүлшара Әбдіқалықова.

Мәжілістің күн тәртібіндегі екінші мәселе аймақтағы 
санитарлық тазалық, көркейту және көгалдандыру жұмыс-
тарының барысы туралы облыстық табиғи ресурстар және 
табиғат пайдалануды реттеу басқармасының басшысы 
Бауыржан Шаменов баяндады. Оның айтуынша, Мемлекет 
басшы сының орман қорында 2 млрд ағаш және елді мекендерде 
15 млн ағаш отырғызу жөніндегі тапсырмасы аясында 21 
наурызда «Таза табиғат» ұлттық жобасы іске асырылмақ.

– Наурыз мейрамының бірінші күні Мемлекет басшысы ның 
орман қорында 2 млрд ағаш және елді мекендерде 15 млн ағаш 
отырғызу жөніндегі тапсырмасын іске асыруды бастаймыз. 
Бұл шара шеңберінде «Мекенім – жасыл орманым», «Бұл –
менің ағашым» атты акциялары өткізіледі. Сондай-ақ «Таза 
табиғат» жобасын іске асыру барысында «Су көздерін ашу, 
бұлақтарды тазарту» шарасы барысында: елді мекендерде 
каналдар мен арықтар және суару желілерін тазарту, «Таза 
су айдындары» экологиялық акция аясында – су айдындарын 
заңсыз балық ауларынан және жағалау белдеулері қоқыстан 
тазартылатын болады, – деді Бауыржан Шаменов. 

Өңірде орман көлемін арттыру мақсатында 2 кешенді іс-
шаралар жоспары әзірленген. Алғашқы кезең бойынша алдағы 
5 жылда Арал теңізінің құрғаған ұлтанында 213 мың гектар 
жерге 177,5 млн сексеуіл ағаш көшеттері отырғызылады. 
Ағымдағы жылы ормандарды толықтыру жұмыстары 14,3 
мың га жерге жүргізіледі. Оның ішінде 3 мың гектар Арал 
теңізінің құрғаған ұлтанында атқарылады. Облыстағы сексеуіл 
мен саялы ағаш көшеттерін өсіретін орман тұқымбақтарының 
көлемі 22 гектардан 100 гектарға ұлғайтылады. Ал екінші 
кезеңде Қызылорда облысының елді мекендерді көгалдандыру 
және жасыл аймақ құрудың 2021-2025 жылдарға арналған 
Өңірлік жоспары аясында алдағы 5 жылда  467,7 га жерге 1 138 
мыңнан астам жергілікті климаттық жағдайына бейімделген 
ағаш көшеттерін отырғызу межеленген.

Аймақ басшысы сала басшыларына сани тарлық талап-
тарды сақтай отырып, «Таза табиғат» ұлттық жоба аясында 
облыс көлемінде экологиялық акцияларын жоғарғы деңгейде 
ұйымдастыруды жүктеді.

«Ақмешіт-ақпарат»

көкТемнің Әр күні ЖылҒа азыҚ
Биыл облыс бойынша 188,2 мың 
гектарға егіс егу жоспарланған. 

Бұл туралы облыс әкімі 
Гүлшара Әбдіқалықованың 

төрағалығымен өткен кеңейтілген 
мәжіліс отырысында айтылды. 

2021 жылдың көктемгі егіс 
жұмыстарын жүргізуге дайындық 

шаралары және облыс бойынша 
санитарлық тазалық, көркейту 

және көгалдандыру жұмыстарының 
барысы туралы екі мәселе 

қаралды. Күн тәртібіндегі алғашқы 
мәселе бойынша облыстық ауыл 
шаруашылығы басқармасының 

басшысы Шахмардан Қойшыбаев 
көктемгі егіс науқанына дайындық 

барысы жөнінде хабарлады. 

ЖОҒАЛҒАН БАЛА 
ТАБЫЛДЫ
22 наурыз күні сағат 06:00 шамасында 

Шиелі ауданының кезекші бөліміне 5 жа-
сар баланың үйінен белгісіз бағытқа шығып,  
оралмағаны туралы хабар түскен. Жоғалған 
баланы іздеу үшін барлық полиция бөлі-
мінің жеке құрамы жұмылдырылып, сала 
қызметкерлері арнайы бағыт-бағдар бойынша 
адамдар көп жиналатын орындарды, ша-
тырлар мен  қараусыз қалған ғимараттарды 
тексерді. Полицейлер жүргізген іздес тіру 
жұмыстарының нәтижесінде жоғалған бала 
аудан орталығынан табылып, аман-есен үйіне 
оралған. 

Қазіргі таңда баланың анасымен профи-
лактикалық жұмыстар жүргізілуде. Бұл рет-
те тәртіп сақшылары ата-аналарға кәме летке 
толмағандар арасындағы құқық бұзу шы-
лықтардың алдын алу, құқықтарын қорғау 
мақсатында бақылауды күшейту қажет 
екендігін ескертеді. 

БІЛІМ БЕРу МЕКЕМЕСІНЕ 
ҰРЛЫҚҚА ТүСКЕН
Жалағаш ауданының полиция бө ліміне 16 

наурыз күні білім беру мекемесінің басшысы 
арызданған. Арызда белгісіз біреу лердің 
мекеменің ауласында тұрған «КАМАЗ» 
авто көлігінің қосалқы бөлшектерін ұрлап 
кеткендігі туралы айтылған. Дереу жедел-
тергеу жұмыстары жүргізіліп, тәртіп сақшы-
лары іске кірісті.

Бүгінде полицейлер қылмысқа қатысты 
екі күдікті азаматты анықтаған. Олар 47 
және 28 жастағы аудан тұрғындары болып 
шықты. Күдіктілер жасаған әрекеттерін 
толығымен мойындап, айғақ заттар да 
табылыпты. 

Күдіктілерге қатысты Қазақстан Респуб-
ликасының Қылмыстық кодексінің 188-ба-
бының 3-бөлігімен (Бөтен мүлік ұр лығы) 
сотқа дейінгі тергеп-тексеру жүргізілуде.

ТүРМЕГЕ ЕСІРТКІ 
ӨТКІЗБЕК БОЛДЫ
Қызылорда қаласының тұрғыны жазасын 

өтеп жатқандарға есірткі жеткізбекші болған. 
Оқиға 18 наурыз күні болған. Қызылорда 

облысының полиция департаменті есірткі 
қылмысына қарсы іс-қимыл басқармасы 
жүргізген жедел іздестіру іс-шараларының 
нәтижесінде ЗК-169/5 мекемесінің бақылау 
өткізу пункті арқылы салмағы 67,62 г 
марихуана есірткі затын өткізбекші болған 
тұрғын ұсталды.

Қызылордалық азамат жазасын өтеп 
жатқандарға есірткі жеткізу үшін оны аяқ 
киімінің ішіне жасырған. Алайда тексеру 
кезінде күдікті құрықталып, уақытша ұстау 
абақтысына қамаққа алынды. 

Аталған дерек бойынша Қазақстан 
Республикасы Қылмыстық кодексінің 
297-бабының 1-бөлігі бойынша (Есірткі, 
пси хотроптық заттарды, сол тектестерді 
өт кізу мақсатында заңсыз дайындау, 
қайта өңдеу, иемдену, сақтау, тасымалдау, 
жөнелту не өткізу) сотқа дейінгі тергеп- 
тексеру амалдары жүргізілуде. 

Су ЖИНАуҒА АРНАЛҒАН 
МҰНАРАНЫ ҰРЛАҒАН
16 наурызда Сырдария ау дандық 

полиция бөліміне 27 жастағы аудан 
тұрғыны арызданған. Азамат наурыз айында 
Н.Ілиясов ауылындағы мекемеге тиесілі 
биіктігі 18 м су жинауға арналған мұнара 
ұрланғанын айтқан.

Аудан полицейлері жедел-тергеу жұ-
мыстарын ұйымдастырып, оқиғаға қатысы 
бар деген екі күдіктіні ұстаған. Олар ауылдың 
екі тұрғыны екені белгілі болды. Күдіктілер 
жасаған іс-әрекеттерін мойындап, айғақ зат 
табылған.

Қазіргі таңда күдіктілерге қатысты 
Қазақстан Республикасы қылмыстық ко-
дексінің 188 бабының 2 бөлігіне сәйкес (Ұр-
лық) сотқа дейінгі тергеп-тексеру амалдары 
жүргізілуде. 

«Ақмешіт-ақпарат»

Жамбы ату – ат үстінде шауып келе жатып, 
екпінді бәсеңдетпестен белгілі бір қашықтыққа 
қойылған нысананы атып құлататын спорт 
түрі. Мергендікті талап ететін бұл спорт түрі 
б.з.б. ІV-ІІІ ғасырларда пайда болған деседі. 

Жамбы дегеніміз – көне түрік тілінде 
«ямбу» яғни құймалы алтын немесе күміс 
дегенді білдіреді. Сол сияқты, бағалы заттардан 
жасалған құнды бұйымдар да жамбының 
рөлін атқара береді. Жамбы – ірі қара немесе 
ұсақ малдың тұяғы мүсіндес болғандықтан 
тайтұяқ, қойтұяқ, аттұяқ, асық  жамбы, бесік 
жамбы, түйекөз жамбы, қойбас жамбы деп 
аталған. Жамбының жасалған материалына 
байланысты: таза ақ күмістен жасалған болса 
ақ жамбы, алтыннан жасалса алтын жамбы деп 
те атаған. 

Жамбы ату ойынын көшпенділер жауын-
герлердің мергендік қабілетін жетілдіру 
үшін қолданған. Басты мақсаты: біріншіден, 
әскери-жауынгерлік дайындықты жетілдіру, 
екіншіден, ел арасындағы мергендерді (са-
дақшыларды) анықтап оларды көтермелеу, 
үшіншіден, сыналған мергендерден арнайы  
топ құрып, соғыста күштік құрылым ретінде 
пайдаланған.

Қалалық ипподромда өткен жамбы ату 
сайысының нәтижесінде 7 ОРМБЖМ-ның сұр 
мергендері жеңіске жетті. Берік Пернебай қола 
медаль еншілесе, Ағаділ Пернебай күміс алды. 
Ал Ғалымжан Өміртай жарыс жеңімпазы 
атанды.

Мұнан бөлек  «Теңге ілу» сайысында 
Жаңақорған ауданының мықтылары оза 
шапты. Дәулет Ағайдар 4 ұпаймен бірінші 
орын иеленсе, Алтай Қоңқаев күміс, 
ұлттық ат спорты клубының  спортшысы 
Алихан Рамисов үшінші орынға лайық деп 
танылды.

Сондай-ақ үлкен ептілікті, күштілікті, 
төзімділік пен батылдықты талап 
ететін аударыспақтан да жарыс өтті. 
Аударыспаққа тәртіп бойынша ат үстіндегі 
айқасты жақсы меңгерген, тиянақты 
дайындығы бар спортшылар ғана қатыса 
алады. 

Жарыс жеңімпаздары мен жүлдегерлерге 
диплом, медаль және естелік сыйлықтар 
берілді.

Жарасхан 
ҚуАНЫШБАйҰЛЫ

Бүгінде жаңа жыл сайын «жыл түсі» мен «жыл 
стилін» анықтау үрдіске айналған. Соған сай әр 
жылдың өзіндік сәні бар. 

Халқымыз әу бастан-ақ «адам көркі – шүберек» деп 
бекер айтпаса керек. Ажарыңды ашар киімнің қашанда 
маңызы зор. Ал оны әр жылдың сәнімен үйлестіре білсең, 
тіпті, керемет. 

Биыл трендте болатын киім үлгісі мен түсін 
дизайнерлер әлдеқашан жоспарлап қойған. Көпшіліктің 
талғамы мен сұранысы, әрі сән әлеміне жасалған 
сараптама негізінде көктем-жаз топтамасы дайын. Биыл 
сары, көк, күлгін түс және 90-жылдары трендте болған 
киім үлгісі сәнге айналады, – дейді мамандар. 

Мамандардың айтуынша, көк түстің сәнге 
айналуына италиялық сәнгер Д.Версачидің «Мұхит» 
тақырыбындағы көрсетілімі себеп болған екен. Осы 
көрсетілімнен кейін әлемдік дизайнерлер ашық көк түске 
басымдық беріп, оны сары, қызғылт сары, қоңыр түспен 
үйлестіруді трендке айналдырмақ. Отандық сәнгерлер 
де осы бағытта жұмыс жасайды. Алайда сарғыш, кірпіш, 
күлгін түсті реңкті жылдың төрт мезгіліне тән етпек. 
Бір қызығы, биыл осы санаулы түстер сәнде болады 
дегенімен, олардың өз артықшылығы бар. Аталған түсті 
тек бір ғана түсте емес бірнеше реңкте көруге болады.

«ЖЫЛ СТИЛІНЕ» САй БОЛЫңЫЗ
Ал «жыл стилі» бойынша дизайнерлер бірнеше киім 

үлгісінің топтамасын ұсынады. Олар – кең шалбар, 
қазақтың бүрмелі көйлегі, спорттық үлгідегі киімдер. 
Сондай-ақ үлкен сырғалар мен дөрекі фасондағы аяқ-
киімдер осы қатардан көрінеді.

Егер киімге үлкен талғаммен қарап, сәннен қалмаймын 
десеңіз белден басталып, балағы еденге тиіп тұратын 
кең шалбар гардеробыңызда болуы тиіс. Бұл жерде 
басымдық беліңізде екенін ұмытпаған жөн. Сондықтан 
оны айшықтап көрсетуден қысылмаңыз, әрі киетін 
киімнің түсін де үйлестіре біліңіз. Сонымен бірге кең 
жағалы жейделер де биыл сәнде. Тек оны киюдің өзіндік 
тәртібіне бағынған дұрыс. Әйтпесе, сымбатыңызға сын 
тууы мүмкін. Мамандар мұндай үлгідегі жейдені джинсы 
шалбармен киген дұрыс дейді. 

үКІЛІ КӘМШАТ, 
БүРМЕЛІ КӨйЛЕК
Басты трендтің бірі ретінде – бүрмелі көйлектерді 

айтуға болады. Биылдан бастап жабық үлгідегі, 
бүрмелі, трикотаж көйлектер қайта оралады. Бірнеше 

жыл қатарынан сән әлемінен орын бермей жүрген бұл 
киім үлгісін ұнататындар үшін жақсы болмақ. Десе 
де бұған дейін гүлмен кескінделген көйлектерге енді 
геометриялық өрнектер көрік береді.  

90-ЫНШЫ ЖЫЛДЫң СӘНІ ДЕ 
ҚАЛЫСПАуДА
Бір қараған көзге оғаш көрінген бұрынғы сән үлгілері 

жаңа заманға сай өзіндік орнын тауып, сән әлеміне 
қайта еніп жатқан жайы бар. 2021 жылдың басты хиті 
1990-жылдарғы сән үлгісінің қайта келуі болмақ. Бұл – 
қысқа белдемше, кроп-топ, спорт-шик, ұзын пальто мен 
кең шалбар стилі. Ескі киім үлгісін заманға сай кигісі 
келгендер қысқа белдемшені, қалың джемпермен немесе 
кең костюммен (oversize) үйлестіргені дұрыс. Ашық 
киімді жабық киіммен осылай сәйкестендіру биылғы 
сәнде. Ал спорт-шик стилі тіпті өзгеше. Сәнгерлер мұны 
спорттық киімді костюммен не ұшы үшкір туфлимен 
кию деп түсіндіреді. Бұрын-соңды сән әлеміне қызығып, 
суреттерді ақтарған болсаңыз жаңа үлгіні көзге елестетіп 
отырған боларсыз. Сондай-ақ кең пішілген киімді 
қолайлы көретіндер үшін «oversize» үлгісі де биыл 
трендте. Десе де уақыт өте бұл үлгі сәннен шетте қалады. 

ҰЛТТЫҚ үЛГІ – ҰЛТ ҰСТЫНЫ
Сән әлеміне қанша үлгі, қанша өзгеріс келсе де 

өзгеріссіз қалатын бір дүние бар. Ол – ұлттық нақыштағы 
киімдер. Бұған жұртшылықтың сұранысы жыл санап 
артпаса, кеміген емес. Дизайнерлер ұлттық үлгідегі 
киімдерді тігуді әлі де жандандырмақ. Сондықтан 2021 
жылы қазақы өрнекпен кескінделген шапан, көйлек 
сәннен шықпайды.

Дайындаған Айдана СЕйІЛ

Адамды алдау арқылы шырғалаң күйге 
түсіріп, алданған адамның реакциясын таспаға 
түсіріп, желіге жүктейтіндер аз емес. Әрине, 
барлығы әзіл мен күлкі үшін жасалатын дүние. 
Алайда мұндай әзілдердің кейде шектен 
шығып жататыны бар. Жалпы соңғы кезде 
«әзіл» деген сөздің түпкі мағынасын түсіне 
алмай жүрген секілдіміз. Негізінен әзіл – 
адамның көңіл-күйін көтеретін, күлдіретін 
ұғым. Бірақ кей «пранктің» күлкі сыйлайтын 
кезі аз. Оны көрген адам кейде өзін жайсыз 
сезініп, алданған адамға аяушылық көзбен 
қарайтын кездері бар. 

Бұл ұғым ағылшындардың «prank» 
сөзінен шыққан. Ол сөз қулық, алдау, әзіл 
деген мағынаны білдіреді. Ең бастапқы 
кезде пранкерлер тек телефон қоңыраулары 
арқылы алдайтын болған. Анонимді түрде 
адамға қоңырау шалып, онымен сөйлесу 
арқылы алдау немесе күлдіру – пранкердің 
басты мақсаты. Бұл әзілдің арбауына түскен 

жанның қатары да аз емес. Әрбір пранкер 
өз тапқырлығы мен идеясы арқылы түрліше 
алдайды. Мәселен, астронавт Оуэн Гэрриот 
таспаға жазылған әйелінің дауысы арқылы 
«Ұшуды басқару орталығын» алдағаны 
күллі әлемге тарап кетті. Орталық зымыран 
ғарышқа жеткенде байланыс орнату үшін 
кеме бортына шыққанда оның әйелі «жігіт-
терге үйде пісірілген тәтті тамақты беру 
үшін келдім» дегенді естіп аң-таң болған. 
Осылайша астронавт өзіне «пранкер» деген 
атақты алды. Алайда біздің айтар ой ол емес...

8 наурыз. Күйеуі әйелін мерекемен ерекше 
құттықтап, жақсы көңіл-күй сыйлағысы 
келеді. Бірақ оның мұндай әдіспен қуантқысы 
келгені жұртты таңырқатпай қоймады. Бет-
аузын қызыл түске бояп, таяқ жеген адамның 
түріне енеді. Әйеліне қоңырау шалып «Мені 
есік алдынан күтіп ал» деп айтады. Ойында 
ештеңе жоқ әйел үйдің алдына барып күтіп, 
есік ашылған кезде бар даусымен айқайлап 
жібереді. Себебі жарының «таяқ жеген» түрін 
көргенде оның қорқып кеткені анық. «Әлі жоқ 
күйеуін» жарға сүйеп отырғызады да үйіне 
қарай жүгіреді. Көз жасын көл еткен әйелді 
көріп үйінен бауырлары мен анасы жүгіріп 
шығады. Ер адамдар образынан шықпаған 

«пранкерді» орнынан тұрғызып үйге кір-
гізбекші болады. Ал байғұс ана баласының 
түрін көріп есінен танып қалады. Әрине, қай 
ана өз баласының ондай түрін көріп шыдап 
тұра алсын. Оқиғаның ушыққанын түсінген 
пранкер алдау операциясын тоқтатып, өз 
аяғымен орнынан тұрады. Қалтасынан 
сыйлығын алып құттықтамақшы болғанымен, 
бірі – анасын есін жидырып жатса, өзгесі – 
әйелді жұбатып әлек. Нәтижесінде жұрттың 
үрейін ұшырғаннан басқа қызық болмады. Егер 
ол осылайша өз жақындарын таң қалдырамын 
деп ойласа – миссия орындалды. Бірақ бұл 
алдау кесірін тигізбесе, ешкімнің көңілін 
көтере алмады. Тіпті желіден көріп отырған 
оқырмандардың өзіне бұл ісі ұнаған жоқ.

Біз айтып отырған оқиға желіде желдей 
есіп жүргендердің бірі ғана. Ойнаймын деп 
оқиғаны ушықтырып алып жатқан әзілкештер 

қатары аз емес. Соңғы уақытта адамдар 
өзіне артылған жауапкершілікті сезінуді 
қойғандай... «Жеті рет өлшеп, бір рет кесуден» 
тым алыстап бара жатқандаймыз. «Хайп» 
қуамыз деп жүргендер «айып алаңында» аяқ 
басып жүр. Әр істің неге әкеп соқтырарын, 
өзгенің жағдайын ойлауды қойдық. Жұртты 
күлдіремін деп жүріп, бүлдіріп алып 
жатқандар көп. Әйтеуір шетелге еліктейміз 
деп желігіп кеткендейміз. Батыстан бізге 
керегі пайдасы жоқ былығы емес, даму мен 
ілгерілеуге әкелер қызығы. 

Қазақ өзі ежелден байыпты, оңды-
солын білетін халық болған. Орынсыз 
әзіл мен пайдасыз сөз айтудан бойын да, 
ойын да аулақ ұстаған. Үлкеннің алдын 
кеспейтін, орынсыз сөз бөспейтін... Ал қазір 
үлкендермен ойнаған былай тұрсын, оларды 
сыйлап-құрметтеуден жұрдай болып бара 
жатырмыз. «Заман өзгерді» деп сылтаурата 
саламыз. Алайда сол заманды адам өзгер-
тетінін қаншалықты білеміз? Барлық 
кінәні уақыт жүгіне артып қоймай, өзімізді 
дұрыстау керек секілді. Біреуді жылататын 
ойынның, көңілге кірбің түсіретін әзілдің 
керегі қанша? «Әділ айтсам – Аллам дос, 
әзіл айтсам – шайтан хош» деп Қашаған 
Күржіманұлы бекер айтпаған.

Мына дүниеде сіз бен естіп білмеген, тіпті 
көрмеген таңғажайыптар жеткілікті. 

Жер бетінде бір адамы да ауырмайтын әрі ұзақ 
өмір сүретін 40 жастағы әйелдің өзі 19-20 жасар 

қыздай көрінетін тайпа бар десек сенесіз бе?

Жер атты планетамыздың бір бөлігінде, мүмкін бір 
қиырында дерміз, ауырмайтын тайпа бар екен. Алматы 
қаласындағы «Қазақстан» баспасынан 1986 жылы шыққан 
«Табиғат ғажайыптары» атты кітапта ауырмайтын тайпа жайлы 
жазылған. М.Рүстемов құрастырған еңбекте: «Гималай тауын 
мекендейтін хунза дейтін шағын тайпа грипп, туберкулез, 
балалардың тамақ ауруы, тағы басқа ауру-сырқауды білмейді 
екен» – деп жазылған. Тіпті бұл өңірде ешкім, ешуақытта 
науқастанып көрмеген. Кереметі сол, адамдардың тісі де 
бұзылмайды екен.

Әлем елдері олар туралы мәліметтерді осы өлкеде 14 жыл 
еңбек еткен шотландық әскери дәрігер Мак-Каррисонның 
баяндамалары арқылы білген. 

Олардың 40 жастағы әйелдері сырт көзге біздің 18-20 жастағы 
бойжеткен секілді көрінсе, ал 60-65 жастағылары өмірге сәби 
әкеліп жатады. Олар – қатерлі сырқатқа шалдықпаған әлемдегі 
жалғыз халық, тіпті олардың қарттары кәрілікке тән әлсіздік, 
қуат кему, шөгу дегенді білмейді. Бізге дейінгі жазбаларда бір 
кездері күллі әлемді жайпаған аса қорқынышты індеттің өзі 
хунзалықтарға соқпай өтіп кеткен екен деген дерек бар. Сонда 
хунзалықтар бұған дейін індет жұқтырмаған болып тұр ғой. 
Қызық, бұл халық коронавирус жұқпаған жалғыз халық болуы 
да ықтимал. 

А.АҚЫЛБЕК

ЖАҢА ЖЫЛДЫҢ 
СӘНІ МЕН МӘНІ

ПандемиЯда ауырмаҒан халыҚ

Орынсыз әзіл 
Орға жықпасын...

Қит етсе әлеуметтік желіні ашып парақтау біз үшін әдетке айналып кеткен. Расымен, пайдалы-пайдасыз ақпаратты сағаттап қарап отыру 
күнделікті іске айналды. «Ғаламтор» атты дүние адамзаттың өміріне елеулі өзгеріс алып келгені сөзсіз. Десе де сол желіде кейде адам ойына 

сыймайтын жазбаларды көзіміз шалып жатады. Соның бірі адамды алдау арқылы күлдіретін – пранк. Бірақ 
қазіргі кезде мұндай пранктер тым алысқа кетіп бара жатыр...

P.S. Ойыннан от шығатынын жадымызда ұстаған жөн. Орынсыз ойын 
орға жығуы мүмкін. Сол себепті әр істі мың ойланып, ой елегінен өткізу 
керек. Еліктейміз деп жүріп ессіздерге айналмасымызға кім кепіл? Адам 
деген атқа лайық болу – әр адамның міндеті. 

Аслан НҰРАЗҒАЛИ

аТ үсТіндеГі баТырлар
Ел Тәуелсіздігінің 

30 жылдығына және 
Наурыз мерекесіне 

орай қалалық 
ипподромда теңге 

ілу мен жамбы 
атудан жарыс 

өтті. Облыстық 
дене шынықтыру 

және спорт 
басқармасының 

ұйымдастыруымен 
өткен ұлттық ат 

спорты жарысында 
Қызылорда 
клубының 

спортшылары 
мықтылықтарын 

дәлелдеді. 

ұлттық ойын

сән әлемі


